
Маджлисын спикерар республикайна хааIрна, Дагъыстанна премьер-
министр АIбдулмуслим АIбдулмуслимов, ДР-ни Халкьни Маджлис-

на  Садры Заур Аскендеров, ДР-ни ДжаIмаъатни палатайна садры АIзизбег 
Черкесов, ДР-ни ДжаIмаъатни палатайна уIзвы ва СВО иштыракчий АIлибег 
Казанбиев, ДР-ни хаIрынкъусанани эгьлибышди Советна садры Ибрагьим 
Ибрагьимов, «МаIгьачкъала» волонтераршини корпусна регьбер ЫIса Ра-
мазанов вухьа. 

Маджлис ачмишааъанкъаI Сергей Меликове республикайни пайтах-
тни къирагъыл' фалякатыке гьабтIыйнбышди едигарыс са тIакьийкьана 
сес'бы аххъый эълан гьау. «АIхреени вахтал' Дагъыстанылхъа хаIдда йигъ-
ешбы ады. Манбы- табиятыква багълыданан гьадисабы, хаIбба инсанар 
гьабтIыйкван поштини йаIххъылин авариебы ва токIани ишгъеква яранми-
шивхьана вазият. Августни 14-чил ши геб дагъамни фалякатын шагьадкарар 
вухьа. Манчин хил'дже инсанаршин ыIмырбы ыккы», - манкъве агъмишау. 

Республикайни регьбере регионни правительствайлхъа оперштабни ид-
жласехъа ДжаIмаъатни палатайни Советын уIзвыбы хъобтIулый тапширми-
шау. 

АIзизбег Черкесове джуни чыхышее ДР-ни ДжаIмаъатни палатайни 
ишни гьаIкIее юшенау. Манкъуни увгьойка, джон аIсас месалабы халкь-
ни дагъамийвал'бышиква багълыданан суалбы гьаллауй водунбы. Манбы 
токIани ишгъес, газыс, транспортус, ЖКХ, здравоохранениейс, хъаIдхъийс 
ааидда. 

«ДжаIмаъатна палата гыргыни дагъыстанныбышди хайирыс ишлемишо-
охьи. Манчис хаIбвалла гьааъас ыIгьтибар гьауйс баракалла эйгьи. Шу ар-
хайинба вухье, ши шалхъа алябтIуна иш саламатба гьааъасда», - регионни 
ДжаIмаъатни палатайни хаIрынкъве увгьо. 

АIбдулмуслим АIбдулмуслимове джаIмаъатни ташкилатбышди ишни 
гьаIкIеена хабаравъу. Манкъуни джуваббышихъа гора, республике 2950 
некоммерческий ташкилатбы водунбы. Манчике, динэгьлершини ташки-
латбышиле гъайре, 20% ташкилатбыше иш саламатба вуккекка. Манчихъа 
ил'дяакы, аIхреени сенбышее гьаракатукан, инсанаршин ихтиярбы гозетя-
ъан джаIмаъат ташкилатбы гьехха хъихьа. 

Республикайни хаIдданани министерствабышихъайий ведомствабышихъ-
ад джурбаджурни маIгьадни  ташкилатбышикван сыхын алакьабы водунбы. 
ДжаIмаъат ташкилатбышди кумагыка хил'дже регионыс вааджибын ишбы 
къеджи, - премьер-министре агъмишау. 

Тезелемишивхьайни 
ДжаIмаъатни палатайни 

эл'чершикван горуш 
Августни 21-чил Доствал'ни Хааъад Дагъыстанна хааIрна Сер-

гей Меликовун ДР-ни тезелемишивхьайни ДжаIмаъатни пала-
тайкван горуш илгъечIу. Гаф вуккейсди су-

албышди аIрее  
аIсасын суал июлни-ав-
густни вузаршее регионе 
ыхьайни фалякатбышиква 
багъладанан ыхьа.

Сергей Меликове ид-
жлас Дагъыстанни МВД-
ни гьувойни маIълуматыке 
гидгъыл. Августни 18-
чил Бабаюртни полици-
ейни ишчерше кьоIни 
АЗС-бышди кIане 12 тон 
аммиачный селитра гьу-
ваджен джига ашкарау. 
Дергьалдан мана манче 
авакIанавъуна.

«Са уIлджумна гьихъа ши йыIкьни фалякатын шагьадкарар вухьа! 35 ин-
сан хъикIу! Гьалекийс гыргын гьабтIыйнбы бастуравъу дешобунбы! Мед 
закIле ацIахьенки, 600 квадрат метрунани джигее кьоIни АЗС делисийвалей 
къитIойкIалан кар гьуваджи ыхьа! Фалякатыле хъийгъа гыргына фыкыр-
рашмишхьесний ыккан!», - Дагъыстанни хаIрынкъве мураджият гьау.

Сергей Меликове Бабаюртни хивеени фактни гьаIкIее ёхламабы ыккый ва 
манчика багълыданан тадбырбы къаджый тапширмишау.

«Ман искIалат ашкарауйни участковыйс миннатдарийвалла агъмишааъас 
вуккан. МаIгьбыни джегьилершис мукафатбы гьелес ыккан. Манкъус закена 
миннатдарийвалла агъмишееъэ!» -республикайни хаIрынкъве Дагъыстанни 
МВД-ни регьберни маIъвыныкIле  Сергей ВласовыкIле увгьо.

Августни 14-чил вухьайни фалякатыле хъийгъа къеджени ишбышди 
гьаIкIее регионни премьер-министре АIбдулмуслим АIбдулмуслимове 
юшенау. Манкъуни джуваббышихъа гора, зиян хъетIуйни гыргынбышис 
кумаг гьагван, манчис лазымын дарманбы, эбан запасбы еттыгъда водуны. 
Россиейни МЧС-ни психологарше иш давамааъа вобна.

Республикайни МЧС-ни регьберни Нариман КъазимагьаIммадовни ув-
гьойка, къийнийни йигъылхъаме 209 аIрза хъабы. 150 хайбышее ёхлама иш-
бы ыккы. КIылин зиян хъетIуйни хайбышди ессибыше кумаг гьеххъа дешод.

Кумторкъалайни районни хааIрынкъве Айнутдин Зиявутдинове зиян 
хъетIуйни хайбышди ессибышихъад лазымын документбы дехьайнчинаа 
хабаравъу. Сергей Меликове мани вазиятее гьиджо кумаге гьелес аIхас къул-
лухчершилхъа  тапширмиш гьау. «Дагъыстанэ хаIббананбыше хайбышис 
документбы гьаъа деш  ва газыква, токIани ишгъеква багълыданан дагъа-
мийваллабы манчиква гийгъал» , - регионни хаIрынкъве депутатаршике ин-
санаршис кумаг гьувой хайишау.

Энергетикайни ва газани отрасльбышди вазиятыле гъайре, иджласе мен-
ни суалбышди гьаIкIейиб гаф вукку. Хусусан, ушахаршини истираIгьатни  
гьаIкIее ва Дагъыстанени мактаббышеени капремонтбышди гьаIкIее . Ре-
спубликайни Минобрнаукайни маIълуматыхъа гора, РЦО «Солнечный бе-
рег» джигее  гьайни сен ушахарше истираIгьат гьаъас ва джанбы тавул' хъа-
ляъас.

Дагъыстанни хъаIдхъийни министре ЙаIгьйе Бучаеве мактаббышее-
на капремонтбышиква багълыбана вазият юшенавъу. Манкъуни увгьойка, 
гыргынанкаI ишбы къаджыйле хъийгъа, сикIылийн пыл ахуйн.  Мани пы-
лыква йишди фыкрее 12 муниципални мактаббышее капремонтбы гьауй во-
дун.

Иджласын екунбы С. Меликове ыккы.   

С. Меликов: «Фалякатыке 
мед дарс алятIу деш»

Этнайни йигъыл' Дагъыстанни хаIрынкъве Сергей Мели-
кове вааджибни суалбышди аллан гьар  уIлджумылин иджлас 
ыккы.

Камил' Шамхалов

Иджлас ачмишаъанкъаI, Серегй Меликове 
аIхреени вузаршее республикайлхъа хъадыйни 

дагъамийвал'бышди гьаIкIее хабаравъу: «ШокIле ацIанки, 
яранмишивхьайни вазиятни гьаIкIее оIлкайни президентыл-
хъа гьихьараъас зы маджбырраний. Йизди мураджиятыле 
хъийгъа, гьайни уIлджумее мани суални аллан федерални 
гьуIкумни ташкилатбышее иджлас илгъечIес».

Дагъыстанни МВД-ни хаIрынкъун ишбы ыккеккани Сер-
гей Власове инсанаршис ихтиярбы гозетяъани ташкилатбы-
ше фалякатыле хъийгъа къеджени тадбырбышди гьаIкIее 
юшенау. Манкъуни увгьойка, гьаIшде АЗС ва къитIойкIални 
карбышиквани искIалатбышее ехламабы ыккекка водунбы. 
Манчиле гъайре, ихтиярдена майнинг-фермабы ишлемиша-
ъани ессибышис джазаа гьевлес. МаIгьбын инсанар респу-
бликайни сабара муниципалитетбышее ашкарувхьа.  

Сергей Меликовни джуваббышихъа гора, геллесди вахтал' 
энергоресурсбы хъохъаIнкъа, мааъаб отрасльни къуллухчер-
шина хылебна. Манкъве силист ыккекканкъаI, отрасльни 
къуллухчершини ишис аIсас фыкыр гьувой тапширмишау.

ТЭК-ни сфереедын къайда-кьаануныка багълыданан су-
албы регионални прокуратурайни ыIгьтее водунбы. Дагъ-
ыстанни прокурорни Виктор Эппни маIълуматыхъа гора, 
ПАО «Россети – Северный Кавказ» гендиректорни доюл-
хъа майнинг-фермее токIан ишыгъ хъоIхъыйнчини гьаIкIее 
кагъыз къахову водун. Манчиква багълыба тахсиркараршис 
иш къацIаакIванас. 

Тахсиркарарше
 джуваб хъелес ыккан

Августни 22-чил Дагъыстанни хаIрынкъуни Сер-
гей Меликовни регьеберийваликва къайда-кьаанун 
гозетяъийс къадсырийн иджлас илгъечIу. Манчее 
ТЭК эйхьени джинаятбышин оIги ыIхыйниме къад-
жесди тадбырбышди гьаIкIее гаф вукку. 

Наргиз Гьамзаева

Августни 22- чил' Дагъыстанни хаIрынкъве Сер-
гей Меликове республикайни хайирхагь фондбышди 
ва джаIмаъат ташкилатбышди чIакIынбышиква го-
руш алгъавгьу. Мааъаб аIсас гаф МагьаIчкъалайни 
къирагъыл' хъитIотIкулыйке зиян хъетIуйнбышис  
кумаг гьувой вухьа. 

Сергей Меликове раIгьимийвалла гьаагу кумаг гьувойни 
ташкилатбышис миннатдарыйвалла агъмишавъу: «Меб къи-
рагъыл' идявху, кумаг гьувойс шокIле баркалла эйгьи. Шу 
лазымни вахтал' кумагын хыл' гьаммаше гьодаккен».

Зиян хъетIуйнбышис аIсас кумаг республикайни бюдже-
тенче, «Гыргыба саджиге» фонденче ва «Умуд», «Инсан» 
хайирхагь фондбышенче гьелес.  «Инсан» ва «Умуд» фонд-
быше зиян хъетIуйнбышис 60 милйон пылна савъу. Манчи-
ле гъайре, зиян хъетIуйни машинбышди, хайбышди ессибы-
шис бюджетни пылыка кумагаъас.

Дагъыстанни хаIрынкъве горушее сайид увгьойнки, фа-
лякате гьабтIыйнбышди аIрее менни оIлкайн – Узбекиста-
нын ватандашар вобунбы. Манбышди хизанбышисыд лазы-
мын кумаг гьагвасын. 

Манчиле гъайре, Сергей Меликове зиян хъетIуйни хизан-
бышис медын кумаг гьелен йаIхъбы къурмишаий тапшир-
мишау. Мани ишилхъа республикайн МЧС ва Минздрав 
къошмишаъас. Мааъад ишна десте къурмишавъий текли-
фау. Регионни хаIрынкъве манчис раазивалла гьуво.

Гьеленкъун хыл' 
касибехьен деш

Камил’  Шамхалов

Мааъад АI. Магьмудове И. Садыкьовыс 
Курскни вурушее Гъамувхьайни  80 се-

нийс къадсырийн едигарын медал гьуво ва мани 
байрамни йигъыква ветеран табрикау.

И.Садыкьов 1924 сенни январни 12-чил Ру-
тулни районни Рутул хивее едике ыхьа. 1941 
сенни октябрни вузее, 18 ешеенанкъаI, мана 
эскерехъа хъортIул. Джегил' хъаIдхъас Армавир-
ни военный училищехъа къахову.

Отделениейна командир сержант И. Сады-
кьов даIвъыйни вахтал' хьулехьейр яраламиш-
хьана, амма джан сикIыл'да тавулхъа хъадыме, 
йыкьаIлхъа фронтехъа саркIыл'.

Ибрагьимпаша Садыкьове Керчь, Киев, Харь-
ков шагаьрбы аазадау, мана Сталинградни алла-
ни, Курскни аллани вурушбышда иштыракчий 
ворна.

Гьаагуйни игитийвалис гьуIкуматын мана 
хаIдданани орденбышисий медалбышис лайи-
кьау. И. Садыкьов Шогьлет орденбышда кавалер 
ворна.

Вице-премьер АI. Магьмудове Дагъыстанни 
хаIрынкъве Сергей Меликове къаховуйн табрик-
нан кагъыз хъаIдхъы ва пайбы гьуво. 

Курскни вурушна
 иштыракчий табрикау

Камил’  Шамхалов
Курскни вурушее советни къошунбыше немец-фашистаршин къошунбы дагъ-

ылмишаийни йигъыл', августни 23-чил, Дагъыстанни Правительствайна вице-
премьер АIбдурагьман Магьмудов мигьманна мани вурушни иштыракчийсана, 
ХаIбни Ватанни даIвъыйна ветеран Ибрагьимпаша СадыкьованкъаI ыхьа.

Гьар сен августни 22-чил йишди оIлкее 
Россиейни байдахни Йигъыс къадсырийн 
маджлисбы илгъечIи. МаIгьачкъалайни 
йыIкьнекни майдаме акциейни иштыракчер-
ше 85 ракьам къурмишавъу. Манбыше хы-
ле россиейн байдах аххъы ыхьа. 85 йишди 
оIлкайни таркибейхъа аIккяани субъектбы-

шин сай эйгьен водун. 
Дербенте россиейн хьебни рангнан  бай-

дах хаIйбышехъа къайиккы. Ман байдах 
гелий гяццIыъыйни шарбышике гьау. Ман-
чиле хъийгъа, акциейни иштыракчерше 
шагьарлыбышис ва мигьманаршис росси-
ейни байдахни рангалин буклетбыйий ши-
ринныгъбы битIалау.

Россиейни байдахни Йигъыс къад-
сырийн маджлисбы Рутулни районейид 
къулайква ыхьа. Районни Маджлисни де-
путате, Рутулни 1№ мактабни директоре 
Ямудин ТIаибове муниципални депутатар-
шиква саджиге мактабни дагъайдни сы-
ныфни ушахаршис Россиейни гьуIкуматни 
лышанбышди таарыхын дарс алгъавгьу. 

Манчиле гъайре, «Садибна Россия» пар-

тиейни ерры политсоветни уIзвее АIбдулла 
АIбдуллаеве Гыл'мецIни ооъадни Деавгай 
донани сувани кьома россиейн хьебни ранг-
нан байдах ачмишау. 

Мани тадбырбышиле хъийгъа, районни 
маданиятни управлениейни маIгьаллэ бай-
рамын концерт ыхьа. 

Россиейни байдахын Йигъ Дагъыстанэ

30 сенна гьихъа МаскIав Джагварани Хаани ооъад хьебни рангнан Росси-
ейн байдах къалхмишау. Манчин советын чIаIран аIрабнаний кIашнан байдах 
бадалау. 

Наргиз Гьамзаева

Гьайни йигъбышее Сувал’ни 
магьаIлылхъа абыйни «Националь-
ность.ru» донани  федеральный про-
ектни журналистаршди фыкырейид 

гьамани карбышди гьаIкIее  кино 
цIыцIауй ыхьа. 

Мани проектна аIсас макьсад Рос-
сиейл’ ешемишоохьени гыргыни 
миллетбышди таарыхни, маданият-
ни ва мизени гьаIкIее кино цIыцIауй 
ва ман Ютубеехъа алгъавгьий водон. 

ЦIаIхни дерайлхъа аблессе гьихъа, 
манбы Россиейни ва Дагъыстан-
ни  хаIдданани джигабышее вухьа 
ва мааъаб ешемишоохьени миллет-
бышди: аварбышди, даргибышди, 
лезгибышди, къумухаршди, табаса-
ранлыбышди, агъулбышди гьаIкIее 
маIълумат топламишау.

Кино цIыцIаъа йишди мил-
летни марказыле ЦIаIхни хивы-
ле гибгъыл ва мааъад таарыхни, 
мадрасайни, миллетни гьаIкIей 
ЦIаIхийни магьаIлни имаме Эл’дар-

гьаIджий Cулейманове, мактабна 
директор АIбдулгьаIмид ГьаIджиеве 
маIълумат гьуво. Сайид ЦIаIхийни 
хивее цIеъбышин гязуй ва хайбышин 
дахабы хъауй манбышикIле гьагу. 

Гьаманиджад йигъыл’ Мишлеш-
ни хивее йишди миллетын джур-
баджур хорагбы, тандырын гнейбы, 
маIънийбы ва йиссейни хайбышди 
гьаIкIее маIълумат топламишаъу. 

Мани карее Мишлешни мадани-
ятни хавни хаIрынкъве  Мустафа 
Рамазанове, Муслагъни маданиятни 
хавни хаIрынкъе а Гульсават Навру-
зовае, мактабни маъаIллиме Адам 
CаидгьаIсанове,  ва мани хиваршди 

маданият хайбышди ишчерше кумаг 
гьуво.  

Гойне Джинягъни хивее даватбы 
ыхьа ва махъа баракайс гьабкIын ма-
аъад йихъбышин даватбышин саба-
ра аIдатбы цIыцIаъу. Гойне Муслагъ-
ни хивехъа илхъебчIу йихъбышин 
палтар ва къыIдимийс окIан тадарук 
няхуIдий къеджи манбышикIле гьаг-
ву.

КъоIдъэсди йигъыл’ ЦIаIхийни 
хивее сабара сюжетбы цIыцIауйле 
хъийгъа ХыIехъа Айваз Кьурба-
новын мигьманар вухьа ва мааъад 
итв няху\дий саъа ва ва манкъуни 

багъбахчехъа иляаку, гойнед сима-
варын чей иттюква илёдгъу. Жур-
налистаршис Айваз маъаIллиме ва 
джуни хьунаще Гул’джагьан баджее 
гьавъуна гьуIрмат гееб кьабыливхьа. 
МанбышикIле сагъулва увгьу жур-
налистар Хьойикни хивехъа хъабы.  

Мааъад йихъбышди мизени гьаIкIее 
маIълумат зы манбышис гьувой-
ле хъийгъа, манбыше хивее аляани 
манзикна мыраалий ва хивее аляъан 
хайбы цIыцIау. 

Сабаранкъве эгьесын, няъас гыр-
гыни хиваршехъа гьидябкIын.  Ман 
заке аIслыда деш ыхьа, гойнед ман-
бышхъаб  вахт кIылба вухьа. Умуд 
вобна, ман кино хъихъейчи\йле 
хъийгъа, йишди миллетин таарых, 
маданият гьалед югда ацIахьес. 

Мани федерални проектни жур-
налистаршис кумаг «НУР» кIазетни 
редакциейни сураке джад деш  ыхьа,  
манбышис кумаг ЦIаIхни магьаIлыл’ 
ешемишоохьени миллетыхъа джан 
гёдхьанни инсанаршед гьувойн. 
Манчихъа гора манбышикIле сагъ-
улва ши эйгьи ва мани инсанаршин 
добы цIыцIаъас ыккан.  ЦIаIхни хи-
венче Гераев ХанаIгьмад, ГьаIджиев 
Вагиф, ГьаIджиев АIбдулгьаIмид, 
Камазов Байрам, Мишлешенче Ра-
мазанов Мустафа, СаидгьаIсанов 
Адам, мани хивни гьекIванбышда 
десте, (зурначер), Джиненче Зия-
дин СултIанов, Анвар СултIанов, 
Муслагъанче Гул’сават Наврузова, 
ХыIенче Айваз Кьурбанов, Хьойи-
кенче Эмнехатун Раджабова ва ав-
хуйн кино цIыцIаъаIнкъаI иштырак 
гьауйни гыргынкъукIле сагъулва эй-
гьи. 

Йизда гудж хъооI вухьанхьий зы 
манбышди  гыргынкъус республи-
кайн ахтын добыний гьелес. Ман-
бышин сабарабы 30 сеныле гьеххаба 
гьоIкуматни ишил’ чалышмишоохьи 
ва манбышин документбы районе 
республикайл’ ахтыйн добы гьелес 
оIтирау, амма садкIыл хъадайленбы 
йыIкьаIлхъа. Амма сасса мани добы-
шис лайикьра дешинкъус ман добы 
экIда гьели. Ишлемиш эхьени инса-
ныс мысаджаб кьиймат гьувона деш, 
гьаммаше ишлемишдехьена гьихъа 
алгъараччи. 

Няъасмы йишди хиваршди адми-

нистрациебышди чIакIынбышике  
кумаг гьидхьыр деш. Манбышда 
саджар мани вахтал’ шасхъа авайкы 
деш. 

Мисала вобна:«Хаахъа мигьман 
арыйнкъаI, цIерра хаани хаIрынкъве 
къаршиламишаъаc ыккан». Ман-

чихъа гора, хивейхъа махуIбын 
мигьманар абыйнкъаI хивни ха-
рынкъве къаршламишаъас ыккан. 

Джохъаб маджал дешхьее,  са зенг 
гьаъу хъийгIанас ыккан вазият няху-
бий вобнава. 

 Мана манбышди сураке шас ва 
гьоIкуматни сураке абыйни журна-
листаршис гьуIрмат девхьай вобна. 

Сайид закIле гьаман эгьес ыккан,  
кино цIыцIаъанкъаI хаIдда карбы 
шакIле ацIал’хьа. ЦIеддийн йишди 
хиваршди маданиятни хайбышис 
районни сураке, республикайни ма-
даниятни министерствайни сураке 
фыкыр девхьай.  Гойне, маданият 
марказбышее ишчерше аляъан мил-
летбышин палтарбы, инструмент-
бы, мебел’ дехьай. Мани карбышис 
фыкыр хивни администрациебышди 
чIакIынбышеб гьевлес вуккан. 

Умуд гьааъана, ман кино югда 
ихьес ва йишин миллет ацIанбышин 
сай хаIдхъихьес!

ЦIаIхбышис къадсырийн кино

ЦIаIхбышин таарых, маданият, аIдатбы, миз, одхьуний ва миллетыс аидын медын карбы гьаммаше ааIлимаршис, журна-
листаршис марахыква ыхьа ва гьаIшдед водонбы.

Байрам АIбдуллаев

 ЦIаIхыйни хивее ешемишехьена КIамазов 
Саакит ГьаIджиэфендийни духайни гьаIкIее 
«Нур» кIазетни сайфабышее хаIдда материалбы 
хъигъечIу. Мана шаца сентябрьни вуза цIебба 
мобилизациейхъа гябкIыйнбышди аIрайл' ыхьа. 
Гьайни йигъбышее мана истирагьаIтыс хаахъа 
хъары. Манкъун хаахъа хъарый хаIбна шадвалла 
вухьа. Хивни джамаъаIтын, гогьар- гьамбазын 
мана гьаIкIена игит хьинне къаршиламишау.

Эскер хаахъа хъооI ыхьай манкъуни 
делесинбышикIле гьийгъанче гьихъа ацIа ыхьа. 
Мана къаршиламишаъас быкырна ЦIаIхыйна 
хив хъигъевчIы. Манбыше накьра-зурнайква, 
хыле байдахбышиква эскер хъооIни машин-
бышди гьихъа абы. Манбыше манкъука, джука 
хъооIнбышика саджигее мыкIар гьау.

Саакит хаахъа хъарый хаIдни байрамылхъа 
садкIыл. Мани йигъыл'  эскерыс хошгелди гьаа-
ъас делесни хиваршейнче абыйнбыб кIылба ву-
хьа деш. Манбыше  ГьаIджиэфендий чоджийс, 
Ханым баджийс дих сагъра-саламатра хаахъа 
саркIылийна барака гьавъу. Эскерни дёлесинбы-
шика шадваллабы гьау.

ГьаIджиэфендий чоджее Ханум баджее Саа-
кит СВО гозетяъана хаIбба вахтний. Манкъука 
саджигее мобилизацейхъа гябкIыйн гадебы гьин-
чиле хаIбба вахтна гьихъа истирагьаIтыс хъабыб 
сабкIылыйнбы. Хьебни-ёкьни элеес мана хаахъа 
къайиккасда вахт бадалувхьана. Амма манчихъа 
ил'дяакы, манбыше сабырыква эскер гозетяъа 
ыхьа. 

Шаквани горушее манбыше улел'ни шад-
ни наIгъбышиква увгьойн: «Гаде хаахъа 
истирагьаIтыс хъалесва къайиххьыйни йигъыле 
шахъад диндж ыхьа деш. АIхырейна ваз хылий-
валис цIыцIавхьа. Къийна мана йишди яныл' вор-

на. Манаб йишда энки хаIбна хошбахтийвалла 
вобна. ШакIле ацIан, сабара йигъбышиле мана 
мер сакIаласда. Манчихъа ил'дяакы, йишин йикI 
сикIылда динджхьайн. Къийна ши наIгьбый шад-
ба, авхуйнбышин духйерыб сагъба-саламатба 
хайбышейхъа хъабы мани саягъыл' шадувхьен-
бы».

Сааките вудж мани къайдал къаршиламишаъава 

дешдий гозетяъа. Манкъве хивни джамаъаIтыкIле, 
абыйни мигьманаршикIле сагъулва эйгье: «Зы 
гыргынбышис миннатдарийвалла билдирааъа. 
Йиздимее ман йикIел' ахвасын югун йигъ ихьес. 
Йишди аккал' хьинне гыргынбышди хайбышее 
шадын, шоIгьлатыкан йигъбы ихьенбы.  Йишин 
хъийгъыйн горуш СВО таамхьайн ихьен!».

Саакитее  джука саджигее воохьени цIаIхбышди 
гадебыше къаховуйн саламбы гьихьарау. Манкъу-
ни увгьойка, вудж эйхьени  частыл' хаIбба цIаIхни 
миллетын игитер вобунбы. Манбышдаб салама-
тийвалла вобна. Гыргына чалышмишехьена югба 
хидмат вуккейс. Йишди миллетын до ахтывалей 

гьуваджес.
Сабара йигъбына Саакит хааъар ыхьайле 

хъийгъа,  мер джуни частылхъа сакIалас.  Гьале-
кийс манкъве деккини ва ед'ни яныл' истирагьаIт 
алятIа.  Йишди редакциейн Саакитни деккисий 
едис гаде хаахъа хъарыйна барака гьааъа. Ман-
къус югун истирагьаIт аIрзаъа! 

Саакитын хъарый хаIдни байрамылхъа садкIыл

СВО гидгъылни йигъыле, къийнийлхъамее йишди эл'ни джаванарше мааъад хаIдын иштыракаъа. Манбы эскерар, мобилизаци-
ейхъа гябкIыйнбы, джони хаишиква гьабкIынийнбы вобунбы.  Къийна манбышди гыргынкъве са иш гьааъа. Манбыше Ватан къо-
рамишааъа.

Юсуф Бабаев

Хивна манзик алявъуна хаIдда сенбы водунбы.  Хьойикбышди 
увгьойка, хивни манзикыхъад хаIдда сенбы водунбы. Саба-

ра сенбына гьихъа мана тезелемишааъасди къараейхъа хъабы. Шаца 
хьойикбыше манчин даха, адын ишбы гьау. Гойне хьинне мыраалий 
аляаъасдимее кIеджарбы кIяу. 

Гьайни йигъбышее хивни джамаъаIтын мана иш гибгъылна. Манбы-
ше мыраалий бетон кIяуйка, ахты хъааъа гибгъыл. Тикинтийн ишбы 
ыккеккана хааIрна устад Айдын Бабаеве увгьойн: «Къийна мыраалий 
аляъасдимее шахъад гьалекийс лазымын материал водун.  Кумагыд 
еттигъын водун.  Тикинтийн ишбы ыккеканкъаI, хивни джаIмаъатын  
хаIдын кумаг гьели.  Гьайни сен мыраалий алявъу къативхьанааъас 
чалышмишувхьесынбы».

Хивна имам Мустафа Бабаеве,  ишбы гьаъас кумаг гьелени ин-
санаршис джуни сурале миннатдарийвалла агъмишавъу.  Манкъве  
джаIмаъатын гьауйн заIгьматбы сувааббышис ойкIананбыва увгьо.. 

Хьойикбы имааджейхъа хъигъебчIы
Къийна ЦIаIхни дерайл'ни хиваршее джамаъаIтбыше хаIдда 

хайирхагь ишбы къеджи.  Манбыше геллесын ишбы имааджий-
бышиква гьаъа. Гьайни йигъбышее Хьойикни хивын инсанар 
манзикна мыраалий аляаъас хъигъебчIы.

Юсуф Бабаев

- Ризван чоджий, хошгелди гъу кIазетни ре-
дакциейхъа. ШакIле ацIан, гъу гьайни йигъ-
быше са десте адамейршиква йиссейни хивее 
хайирхагь ишбы ыккы. Гьиджоо ишбыне шо-
ке гьаъас аIхы?

- Сагъул. ЦIедда зас, мани карее йизын су-
ра аххъыйни инсанаршис,  са уIлджумна  заква 
саджигее ишлемишувхьайни дестейс минатда-
рийвалла агъмишааъас вуккан. Манбышин добы 
агъмишаъасынбы. Манбы  Мамедов Камал, Кьур-
банов Рашид, Керимов Бадрудин, Юсубов Джа-
лал, Улуханов АIбдулла, Улуханов Саакит, Кери-
мов Федуллагь, Къараев КьаIгьраман,  Къараев 
АIбураIгьман, Къараев Исрафил, Керимов Рауф, 
АIбдуллаев Эл'ман, Кьурбанов МагьаIммад вухьа. 
Манбышиле  гъайре, шас кумагыс менни хивар-
шейнче абыйни джаванршикIлед сагъулва эйгьи. 
Аллагье манбышди гыргынкъун джанбы сагъда 
гьаъанбы. Манбышди кумагын шаке хаIдда иш-
бы къаджес аIхы. Ши йишда иш хивейхъа хьян 
хъадыйка  гибгъыл. Мана энки дагъамна иш ву-
хьа. Хьебни километрунани масафенче хьян 
хъады. Маншааллагь, джаванаршис! Манбы-
ше хаIбна заIгьмат гьавъу. Растына хъавайлени 
дагъамийвал'бышихъа ил'дяакы, хивейхъа хьян 
хъадыйн. ГьаIшде 50 диаметрнани дурбейнче хив-
ни йыIкьнек хьян гьёдацци водун.  Гойне хьинне, 
хив йиссейни отIулны хайбышике, йицIабышике 
темизявъуна. Манчини джигее кьоIбле тезе ку-
че абчы. Мани карее шас хаIдын кумаг  районни 
йаIхъбышихъа иляккани ташкилатни хаIрынкъве 
ШаIфи АIбдуллаеве гьау. ЧIакIни трахторбышиле  
ман джигабы гьамавар гьау. Хивыс тезе трансфор-
матор хъады.  Мани карейид шас кумаг «Дагъэ-
нергойни» ташкилатее ишлемишоохьени УIмаров 
Кьурбане ва Гераев ГьаIзрате гьау. Манбышисыд 
бааркаллагь эгьес ыккан. Энки хаIбна иш  йиш-
димее тезе манзик' аляаъасын джига абрелхъа ад-
чый ыхьа. Сабара вахтаке ши мааъад кIеджарбы 

кIяъас. Аллагьни кумагыка, мана иш геджва-
лейхъа гьавасарас деш. 

- ЗакIле къайиххьыйхъа гора, сабаранбы-
шис джон йиссейн хайбы хъоттылый кьабыл' 
дехьайн…

- МаIгьдын ихтилетбы залхъад гьидхьы-
рыйнбы.  Къийна зас ыкканан манчика багълы-
да йишди хивни джамаъаIтылхъа гьихьараъас. 
ГьоIрматыкван чуба, закIлед ацIан, гьар инсаныс 
джун хав аIзизда водун. Мани карее шаке ха-
тир авхуйнбыб мумкумба вухьес. Манчин йизди 
йикIелписда кIуда гьабсыр. Амма шахъаб мебна 
чараа вухьа деш, няъас увгьее,  манчин тезе хив 
абчесдимее мешатаъа ыхьа. ГьаIшде  гыргыни 
Калел'ни хивни джамаъаIтыхъад йиссейда джохъ-
ад хав ыхьайни джигее тезе тикинтибы ыккейсын 
имкаанбы водунбы. Ман вушин джигабы водунбы. 
Тезе хив медни джигее абчесын имканбы ыхьайн-
быхьий, не зы, нейиб заква гьабкIынни гьамба-
зарше ман гьаъас дешдий.  Гойне хьинне мана иш 
къавджессе гьихъа, ши хивни гьуIрматыкани ин-
санаршика мыслягьаIт къавджу. Садджу манчиле 
хъийгъа, махъа техника адчы. 

- Ризван чоджий, йигъни ихтилетике 
ацIахьес эйхьи вод,  шу хаIбна  заIгьмат гьавъ-
уй вухьай. Манбы гьаъасдимее чIакIын пыл-
бы ыккан.  АцIахьес ыкканий, шаване мани 
карее шос кумаг гьуво?

- Мани ишбышис шас къырагъыле кумаг гьу-
вона инсан дешда.  Гыргын ишбы хивни инсанар-
шини гьувойни кумагбышика гьаъа. Мани карее 
йишди хивни джамаъаIт гьаIракатукана иш къав-
джу. Манбы гьар вахтал' джони кьулпейнче ахаIн 
кумаг гьаъас гьазирба вобунбы. Гьини элеес шас 
югун кумаг йишди хивни СВО иштырак гьаъани 
джаванаршед гьау. Кумаг гьувойнбышинбышин 
джанбы сагъда ихьенбы. Эскерейбын гадебы 
СВО таамхьа, хайбышейхъа савкIалас кьисматан. 

- Къийна гьуIкуматыхъад хиваршейхъа 
сивийкIаланбышис кумаг гьелена программа 
вобна.  Хав аляъанбышис кIыл'ни фаизбы-
шиква кредитбы гьели. Мани карее джаванар-
ше иштыракаъайе?

- ГьуIкуматыхъаб маIгьабна  программа вухьай-
ке зас хабар вобна. Гьалекийс манчике истифада 
гьаъана дешда. Мумкум вобна,   геледжагъыл' 
джаванарше манчис фыкыр гьооли. Нооца зы 
увгьойн, мед гьаIшдед текрар гьаъас ыкканий: 
йишда иш садджу инсанарше гьувойни кумагы-
ка багълыба.  ДжамаъаIтыке сауйни пылыка ман 
ишбы гьау.

- Калел'на хив йиссейни таарыхыкана хив 
вобна. Гьихъа мана хаIбна хив вухьа. Манбы-
шин экономика  къонши Азербайджанни рай-
онбышиква багълыда ыхьа.  Хивни инсанар-
ше джос лазымын мал манче илещи ыхьа… 

- Йигъни ихтилетике зынар разийра ворна. 
Йишди хивын доланаджах гьаIкIедад  мани рай-
онбышике аIсылыда ыхьа. Манке нейинки ши 
махъа кар алищес, гьамыд масса гьелес гьавайкIан 
вухьа. Закаталайни базаре Калел'ни хивни ниссе-
нихъадый чуруныхъад гьаммаше ахтына кьиймат 
вухьа. Манке Диндийн гадиг ачухба вухьа. ХаIдын 
зиян хивыс сергьадбы утIумхьайке хъетIу. Инса-
наршин алвер явашхьамее,  доланаджагъ дагъам 
хъыхьа. ЦIеббыйна хив гьабсыр, Бабаюртхъа хъа-
быйна сабаб эле гьамана вухьа.  Хъийгъалетти 
гьихъа машнена йаIхъбы вухьа деш. Гыргын кар 

манбыше йыIкьаIл' гьаххъа ыхьа. ГьаIшде машне-
на йаIхъ хивейхъамее хъабы вобна. ГьабкIыний-
хъабый нимеехьей сибык хъыхьа. ГьаIшде дагъ-
амийвалла сергьадбы утIумхьайке вобна.  Манбы 
ачмишхьее, инсанар  гадигыле ивийкар гибгъыл-
мее,  нейинки йишда хив ЦIаIхни дерайл'ни хи-
варшее болвалла вухьес. 

- ЗакIле ацIан, сабара гагьыле шу мед ахуйн 
ишбы гьаъас хивейхъа савкIалас. Фыкрее ах-
хъыйн ишбы ацIахьес ыкканий?

-Гьаъасын ишбы хаIдда водунбы. ЦIедда транс-
форматор илёзараый водун. Мана иш гьааъассе 
гьихъа диракбы кIяъас, симар цIыцIаъас ыккан.  
Хьян аIхырейхъамее цIыцIаъас. Манзик аляаъас-
ди джигее кIеджарбы гьикIварас.

- Ризван чоджий, шакIле гъу са ватанпарвас 
инсан хьинне ацIа.  Гъу  Калел'на хив тезеле-
мишоохьива иням гьаъанне?

- Манчихъад са-кьоIлле дешин. Къийна йиш-
ди хивее хаIбба джаванар сувал' хайбы аляъас-
ва гьаIзирувхьа вобунбы.  Сувал'ни хиварши-
ни аIрайл' Калел'на хив цIебба кьаIрахъувхьа. 

ГьаIшде ши меб юрд абаччи вобна. Шахъа иля-
акы, мебынбышед хайбы аляъа гивгъаласынбы. 
Къийна ши мана иш шале хъийгъа хъооIни джа-
ванаршис гьааъа вобна. Йишда макьсад йишди 
йиссейни ата-бабайни юрдыс тезе нафас гьувой 
вобна. Маныд шаке, иншаалагь, ахаIсын.

- Йизын аIхырейдын суал инаIгьдын ихьес. 
Гьар инсаныхъаб мураад воохьена… Вахъаб 
гьиджоо мураадне?

- Йизда Ватан Калел' вобна. Къийхъыйни йигъ-
ыл' мани хивее хайбы, маннзикбы аляу къаджый.  
Энки хаIдын ният манзик алявъу, мааъаб куб 
гьавъуй водун.

- Ризван чоджий, вахта тIабалавъу арыйхъа 
гора сагъра ихьена! Фыкреедын ниятбы бы-
кырхьенбы.

- Гъунар сагъра ахвана!

Р. Къараев: «Йизда Ватан Калел' вобна»
АIхырейни сенбышее  ЦIаIхни дерайл'ни хиваршее  ишлемишехьени фондбыше хаIдда ишбы ыккы. Манбыше йиссейн 

гамрабы, зияратбы, манзикбы абрелхъа аддачи. Гьар сен  кьадалил' ешемишоохьени инсанарарше хайирхагь ишбы гьаъас-
димее хиваршейхъа гьавайкIан. Къийнийни йигъыл' фондбышика саджигее ватанпарвар инсанаршед джоке аIхан кумагбы 
гьаъанбы.  Гьайни делесийвалей сувал'ни Калел'ни хивейхъа ишлемишухьес адамершина десте гьабкIын. Мани дестейс 
хаIбвалла гьаъанбышда сайир МагьаIчкъалайни  шагьарее ешемишехьена Къараев Ризван  Сулейманна дих ыхьа. Мана 
къийна йишди редакциейна мигьман ворна.

Капитальный ремонт 
МКОУ "Лучекская СОШ" 
завершен, и к 1 сентября 
школа полностью готова к 
приему учащихся. Основ-
ным подрядчиком по вы-
полнению ремонтных работ 
является ООО "Восток". 

Благодаря усилиям этой 
компании в школу была 

доставлена новая мебель, уста-
новлены ученические доски, а 
также полностью обновлен ка-
бинет "Точка роста". Это позво-
лит создать комфортные условия 
для учебного процесса и обе-
спечить максимальное развитие 
учеников.

Обновленная школа станет 
прекрасной средой для получе-
ния знаний и развития талантов 

молодых людей. Радость и гордость от обновленного учебного заведения 
будут сопровождать не только учащихся, но и их родителей и педагогов.

ООО "Восток" выполнило свою работу на высоком профессиональном 
уровне, соблюдая все сроки и требования. Это заслуживает похвалы и при-
знательности.

Новости из района

Встреча с участником СВО 
Глава сельсовета "Верх-

не-Катрухский" М. Мах-
сумов  и председатель 
Собрания депутатов М. 
Абакаров  посетили участ-
ника СВО (мобилизован-
ного), который вернулся к 
родителям после ранений. 

Посещение раненого 
участника СВО отра-

жает благодарность обще-
ства в отношении наших 
бойцов, которые рискуют 
своими жизнями для защи-
ты нашей страны и наших 
прав. Такие посещения мо-
гут дать им необходимую 

моральную поддержку и показать, что их жертвы не остаются незамечен-
ными.

Забота и внимание к военнослужащим могут способствовать и их более 
быстрому физическому и эмоциональному восстановлению. Они могут по-
чувствовать, что их служба ценится и уважается.

Надеюсь, что такие инициативы будут продолжаться и распространяться 
по всему району, чтобы наши военные чувствовали поддержку и призна-
тельность со стороны общества.

Подготовка к зиме
На территории сельсовета "Лучекский" полным ходом идет 

заготовка кормов. Это важная задача для сельхозтоваропро-
изводителей, особенно в августе.

Сенокос - это процесс сбора и заготовки сена, который обеспечивает 
кормовой ресурс для скота в зимний период.

Качество сена является ключевым фактором для успешной зимней кор-
мовой базы. При заготовке сена необходимо учитывать такие факторы, как 
оптимальная влажность, полное высыхание и правильное хранение, чтобы 
сохранить его питательные свойства.

Успешное проведение сенокоса и правильная заготовка кормов позво-
лят сельхозтоваропроизво-
дителям справиться с повы-
шенными требованиями в 
питательности для скота в 
зимний период. Это важное 
звено в сельском хозяйстве, 
которое обеспечивает продо-
вольственную безопасность 
региона.

Глава СП Р.  Агаев лично 
посещает каждый сенокос, 
интересуется ходом работ, ка-
чеством и урожайностью.

Завершен ремонт школы в с. Лучек

Отметим, что Артур - третий 
цахурец, который удостоился 

такого общественного признания.  
Высокую награду он получил за 

вклад в развитие промышленности 
республики, поддержку обществен-
ных, культурных, спортивных про-
ектов. 

Напомним, что предприятие, воз-
главляемое Артуром Рамазановым, 
является одним из крупных на юге 
России по выпуску лифтов.

Общественное признание
Генеральный директор ОАО 

"Кизлярский электроаппарат-
ный завод" Артур Тельманович 
Рамазанов награждён республи-
канской общественной наградой 
"Народный герой Дагестана". 

Августовское совещание педагогов, ставшее значимым меропри-
ятием для Дагестана, традиционно пройдет в преддверии нового 
учебного года. 25 августа совещание соберет более 600 педагогов 
из всех муниципалитетов республики, что позволит как поделиться 
передовым опытом, наработанным на местах в самом Дагестане, 
так и познакомиться с работой высококлассных российских специ-
алистов.

Отметим, что  с 1 сентября 2023 года в Дагестане планируется откры-
тие 15 школ на 6582 уч. места, а также 13 детских садов на 1970 мест, 

также в международный день защиты детей проведено открытие 7 детских 
садов на 1070 мест. 6 детских садов, уже введенных в эксплуатацию в 2022 
году, планируется открыть в ноябре 2023 года.

В 2022 году выданы лицензии на осуществление образовательной дея-
тельности и начали функционирование 4 школы на 1606 уч. мест и 17 до-
школьных образовательных организаций на 2760 мест.

В 2021 году 32 объекта получили лицензию на осуществление образова-
тельной деятельности (12 школ на 3 974 уч. мест и 20 детских садов на 2 039 
мест).

 В рамках реализации мероприятий по модернизации школьных систем 
образования в 2023 году в Республике Дагестан проведен капитальный ре-
монт в 139 школах (141 здание), в 2022 году – 191 школа (210 зданий).

Августовское 
совещание педагогов

Первое и самое важное: в случае появления характерного запаха следует 
незамедлительно вызывать специалистов. Набирайте 104 с городского 

и мобильного телефона или номер службы спасения 112.
За состояние газового оборудования в квартире ответственность несет его 

владелец.
– Жильцы обязаны содержать в чистоте газовые плиты, водонагреватели и 

котлы. Проверять тягу до включения и во время работы газовых приборов и 
помнить, что при отсутствии тяги прибором пользоваться нельзя.

– Особое внимание уделить состоянию гибкого шланга: он не должен быть 
перекручен, натянут, касаться бытовых электроприборов. Гибкие шланги 
должны быть сертифицированы.

– Категорически нельзя позволять детям баловаться или играть вблизи от-
крытого газа и с газовыми приборами.

– В период холодов при отсутствии отопления нельзя пользоваться плита-
ми для обогрева помещения.

– Отдельное внимание стоит уделить планировке помещений, в которых 
находятся газовые приборы, в городских квартирах – это кухня и ванная ком-
ната. 

Что делать, если пахнет газом?
Самый характерный и заметный «симптом» того, что с газом что-то пошло 

не так – это запах. Сразу же звоните 104 или 112, покинув помещение.
Звонить из загазованной квартиры нельзя, это опасно!
Перед тем как покинуть помещение, стоит открыть окна, по возможности 

закрыв краны, подающие газ.
Включать и выключать электрические приборы запрещено.
Источники открытого огня, если таковые имеются, следует погасить и не 

допускать появления новых.
Если вы хотите предупредить об утечке газа соседей, ни в коем случае не 

звоните им в дверь, только стучите. Искра от электрозвонка может стать при-
чиной возгорания и взрыва.

Защитите себя и свою семью
ООО «Газпром межрегионгаз Махачкала» напоминает о прави-

лах безопасности, соблюдение которых обязательно для каждого 
потребителя газа.

Полосу подготовил Байрам Абдуллаев

Сагьифа Кьурбан Омаханове гьаlзравъу

А д а б и я т
Дабыз Джаббар

Писда хьунаще

Са адамийс йихьее писда хьунаще,
Дарман дешда дерд’ воб дюнйеъаб гьина.
Кьарацабы гета гьар йигъыс геще,
Дарман дешда дерд воб дюнйеъаб гьина.

Сёьйиле писда вор инсанна къанмаз,
Хъыlчаъаl хавана вукlлена гьамбаз,
Гьайкlанна джанале цlыцlаъу аlраз,
Дарман дешда дерд воб дюнйеъаб гьина.

Писти хьунащее адамий пис хъаъа,
Йеш гьидяуджар гьаманкъе кьаlс хъаъа,
Отlул мыкlык къеджен гыней сидяъа,
Дарман дешда дерд воб дюнйеъаб гьина.

Джес угут гьооленгъаl, кlыры гидяххъа,
Наlсийгьаlтысынбы эйгьи ихъдяххъа,
Эйгье эйхьи гьаlфтаьбишле са-йаlххъаl,
Дарман дешда дерд воб дюнйеъаб гьина.

Растына хьунаще йикlен пергар вод,
Мани хааъад адамийхъа гьар кар вод,
Джаббарее вод эйгьи гьаман юлкар вод,
Манке воохьи дарман дюйеъаб гьина.

Хъаlдхъаlйин

Ай ушахар, зы эйгьенбы къайхьейин,
Хъаlдхийс кlыры гьеле, йугда хъаlдхъаlйин.
Кlырейл гьады къафасеехъа айхъейин,
Хъаlдхъийс кlыры гьеле, йугда хъаlдхъаlйин.

Чини йигъыл’ мактаббышеехъа хъабы,
Йугда хъаlдхъе, хурун батlрайн балабы,
Ахлакьыка, маlърифатыка сабы
Хъаlдхъийс кlыры гьеле, йугда хъаlдхъаlйин.

Бахтавар шос мактаббишик авакlооб,
Гейб уфтанба хъабу гивъур гявакlооб,
Гагь хъаlдаlххъаlвод, гагь батlрайба гьоокlа воб,
Хъаlдхъийс кlыры гьеле, йугда хъаlдхъаlйин.

Маlъаlллимни дарсас кlыры гьелейин,
Гьар суалыс хъодкуйн джаваб хъелейин,
Йан хъумоха шу китабни тlелейин,
Хъаlдхъиlйс кlыры гьеле, йугда хъаlдхъаlйин.

Мактаббишее шуна хьиннен мекlунбы,
Хъаlдхъе, вухье Ленин хьиннен чlакlынбы,
Инсанаршис раlгьыlмнанбы, экlынбы,
Хъаlдхъийс кlыры гьеле, йугда хъаlдхъаlийн.

Ыlлмике гьаlсилхьа дюнйехъан аlмал,
Йугда хъаlдхъе, гейд ихьедже шос камал,
Девлет вобна хъаlдхъий, гьамыб хошна гьаlл,
Хъаlдхъийс кlыры гьеле, йугна хъаlдхъаlйин.

Шу къавджейнкъаl, Джаббар шоке шад эйхьи,
Сен сениле мактаббы абад эйхьи,
Йаша Совет, гьарса ишбы ход хъехьи!
Хъаlдхъийс кlыры гьеле, йугда хъаlдхъаlйин.

Аlзиз балеер

Мактабеен гадебий ичеер,
Йугда хъаlдхъе, аlзиз балеер,
Вухьес шу ватанын къочеер,
Йугда хъаlдхъе, аlзиз балеер.

Азадни оlлкайн бул’булеер,
Иттифакьни багъын гулеер,
Душманни улехъан милеер,
Йугда хъаlдхъе, аlзиз балеер.

Шу вобунбу джигарнанбы,
Хайирнани бегарнанбы,
Импирйалын дегарнанбы,
Йугда хъаlдхъе, аlзиз балеер.

Шоке вухьес кьаlгьраманаар,
Гьагвас шу игитин гьунаар,
Хъаlвайкьаlн шоле душманаар,
Йугда хъаlдхъе, аlзиз балеер.

Нооца шахъа хъаlдхъий дехьа,
Улес дюнйе мычlаlх хъыхьа,
Джаббарыкlле ман ацlахьа,
Хъаlдхъий йугун, аlзиз балеер.

Вухьес деш

Ай гьамбазаар, дора иненче аlлгьааlс,
Инчике шас аlхир ватан вухьес деш,
Кочмуш вухьес, кьадани джигеехъа хъааlс,
Инчике шас аlхир ватан вухьес деш.

Иняа эзас чlийебы деш, багъбы деш,
Себзебы деш, бостанбы деш, тагъбы деш,
Шоlгьраlтыс културайсын сайагъбы деш,
Инчике шас аlхир ватан вухьес деш.

Трахтор деш, шахъа машын деш,
Зулум обхьан къатlу аlлгьааl йишин йеш,
Осуд, окlуд йыlкьаlл хъайли гыргын веш,
Инчике шас аlхир ватан вухьес деш.

Дора сувабышис йесир моохьи шу,
Вахт къидабы, экlбаджаб кьаlс хъоохьи шу,
Къайее, къыlмчее нишинбыджаб дёохьи шу,
Инчике шас аlхир ватан вухьес деш.

Кlылин джига гьабкlын вейцаака эзан,
Окlуб девхьа, йацбышис кlяаъа зазаа,
Джаббаре вод эйгьи: аlлгьааlс, идёза,
Инчике шас аlхир ватан вухьес деш.

Инсан

Мугъуррахье къимийсан гъу, ай инсан!
Са йигъ хъалес, ыlмыlр къабтlу хъикlасда.
Гыргынаджар ворна йигъна тай инсан,
Са йигъ хъалес ыlмыlр къабтlу хъикlасда .

Инсанаршис дюнйее зулум гьимааъа,
Йикlел хъеъэ хъикlуйид водон вахъа,
Гьалал гьассыр гьарам майе симааъа,
Къеджен закlле шейтlанын ходод вахъа.

Дюнйейлна инсан гыргына са ворна,
Фыкыр гьевле гъу исмыхъа илекке,
Гъарбыле машрыкьылхъамее таа инсан,
Инам дешхье, йугра джисмыхъа кlекке.

Гыргынбы джаб йичибы воб, чуба воб,
Шавусде шу гьааъа мана писвалла.
Джаббаре вод эйгьи мана джибари воб
Манаб вобоб негбашвалла, наlсвалла.

НаIсигьаIт

Заалымаршин аlхир йугда ихьес деш,
Джо эйгьенбы кулле хъотку хъихьес деш.
Зулмука сыъыйн, кьагьриква отlалас,
Медед вуккан ина-шена хъотlалас.

Ай инсан, гъу напсылхъа инам маъа,
Гьаманчин гъу чини худахъа саъа.
Манчис гъу инам маъа, гьеъэ сабыр,
Авакlан гьааъас гьаманчин йигъна абыр.

Сайид писин водуд дюнйее илёдгъвий,
Напс гьидяаджы, гьеххада гьодгъуl-кlёдгъий.
Гьаманчын гъу пашман гьау къалерчес,
Ыккы писди къайейл, кьулул алерчес.

Сайид эгьес: хаlдда илёгъа шараб,
Илёдгъийнкъус йугда ыхь айнне йараб?
Аlкlел’ вобна мани напсын къантаргъа,
Сеъэ джилав, гьимайсар гьаъас йоргъа.

Пыл хардж ыхьа, зарарыд эйхьи майейс,
Гьинар гьирхьу вукlулиб хъивийхьар къайес,
Аlкlел абкlын манке хъехьи вор баlчlар,
Пашман ыхьа гъарыбра гийъар мичlейр

Хаlдда чlечlе илёдгъунаний къаджы,
Кlету-гьету вудже цlыцlаъайи аджы.
Гьаlрайс арыйи джусхъа джуна хьунаще,
Лаlънат ыхьайн акьвас, гъу гейрыр геще.

Хьунаще увгьода: ай ламус дешда,
Авакlан гьавъуба гъу абур йишда.
Няъасде гъу гьаlйнахуlр быlркь, бош хъехьи,
Вал’алланыд засыд дюнйее наш хъехьи.

Няъасде вас увгьойке дёохье чара,
Халкьын гьааъа воб йигъни хъигьна мацхара.
Дора аlлгьааlс ши хавахъа иненче,
Халкь илякка аlхъаlна гьаъа шенче.

Оза хъаъас хьунаще хыл гьодкуда,
Ин Джаббаре эйгьенбы вод хъодкуда.

Зарема Исаева

Редакция газеты "Нур" выражает искренние соболезнования родным и 
близким по поводу безвременной кончины Оруджева Идаята Насруллахо-
вича из сел. Цахур и разделяет с ними горечь тяжелой утраты.

Редакия газеты "Нур" выражает искренние соболезнования родным и 
близким по случаю смерти Мурадовой Хатун Мамедовны из сел. Хиях и 
разделяет с ними горечь невосполнимой потери.

По горизонтали: 3. Майк. 6. Баку. 10. Брага. 11. Октет. 12. Межинский. 13. 
Осима. 15. Среда. 16. Авито. 17. Пианино. 23. Беспризорник. 24. Айдахо. 
26. Сбор. 27. Койка. 28. Модерато. 31. Алибасов. 32. Ворон. 33. Наиб. 37. 
Роевня. 38. Богуславская. 41. Абрикос. 42. Автор. 45. Альфа. 47. Лаваш. 48. 
Антипенко. 49. Окунь. 50. Батут. 51. «Арго». 52. Байз.

По вертикали: 1. Гаусс. 2. Нгами. 4. Анестезиолог. 5. Клип. 6. Бессилие. 7. 
Клиент. 8. Скиро. 9. Гердт. 14. Аверс. 15. Снайпер. 18. Ибис. 19. Аскомицет. 
20. Греко. 21. Балалайка. 22. Соло. 25. Богословский. 29. Зазноба. 30. Конус. 
31. Аура. 34. Боян. 35. «Бородино». 36. Автол. 39. Пионер. 40. Улика. 41. 
«Афоня». 43. Радар. 44. Валун. 46. Серб.

По горизонтали: 1. Сорт винограда. 4. Край дороги, кювета, канавы. 10. 
Изоляция от мирового рынка, политика хозяйственного обособления стра-
ны. 11. Марка цветной зубной пасты. 13. Кустарник с мелкими черными 
плодами. 14. Озеро в Китае, в горах Наньшаня. 15. Самый крупный при-
ток Волги. 18. Стихотворение М. Лермонтова. 19. Игра с мячом и ракет-
кой. 20. Штат в США. 22. Нелетающие птицы Новой Зеландии. 23. Остров 
в Тихом океане, самый крупный в группе Марианских островов (США). 25. 
Княжеский титул в Индии. 28. Английская единица измерения массы. 29. 
Тип кузова автомобиля. 34. Девятая буква арабского алфавита. 35. Домаш-
нее парнокопытное животное семейства лам. 36. Оливковое масло, которое 
употребляется при церковных обрядах. 39. Столица африканского государ-
ства. 40. Дагестанский спортсмен-борец (вольная борьба), чемпион Олим-
пийских игр (1980). 41. Приполярная область со скудной мелкой раститель-
ностью. 42. Молочный белок для клея.

По вертикали: 1. Катастрофа, поломка, нарушение работы. 2. Подпись 
знаменитости. 3. Имя французского живописца по фамилии Руссо. 5. Знаме-
нитый испанский футбольный клуб. 6. Механизм для передачи вращения от 
одного вала к другому. 7. Полная наполняемость зрительного зала. 8. Воз-
будитель инфекционных заболеваний. 9. Проводящий отросток нервной 
клетки. 12. Углубление, по которому течет река. 16. Химический элемент, 
щелочной металл. 17. Самая длинная земная параллель. 20. Многолетнее 
травянистое лекарственное растение, растущее по берегам рек и озер. 21. 
Бесхвостое земноводное семейство жаб. 24. Обезболивающая таблетка. 26. 
Действующий вулкан на острове Суматра. 27. Режиссер фильма «Покая-
ние». 30. Персонаж повести М. Лермонтова «Герой нашего времени». 31. 
Сардинелла, рыба семейства сельдевых. 32. Русский физик и электротех-
ник, построивший первый в мире речной трамвай на электрической тяге.  
33. Душистую разновидность этого растения называют индийским тмином.  
37. Роль А. Захарова в фильме «Приключения Шерлока Холмса и доктора 
Ватсона». 38. Масса, изливающаяся на поверхность из вулкана при извер-
жении.

                                             Составил Ямудин Таибов, с.Рутул

Ответы на кроссворд из предыдущего номера

Проведите инвентаризацию 
учебных материалов: при-

шло время проверить наличие и 
состояние учебников, тетрадей, 
канцелярских принадлежностей и 
других необходимых материалов. 
Замените старые и изношенные 
предметы, приобретите недостаю-
щие. Это поможет избежать стресса 
и нервотрепки в первые дни учебы.

Планируйте расписание: разрабо-
тайте расписание для вашего ребен-
ка, которое включит время на уро-
ки, домашнюю работу, физическую 
активность и отдых. Помните, что 
режим помогает детям лучше ори-
ентироваться во времени и улучша-
ет их успеваемость.

Обновите навыки: перед началом учебы может быть полезно освежить 
знания по предметам, особенно если в прошлом учебном году были про-
блемы. Посмотрите онлайн-уроки, прочитайте учебники или установите со-
ответствующие приложения. Это поможет вашему ребенку ощутить уверен-
ность и подготовленность к новым учебным вызовам.

Обратитесь к учителям: если у вашего ребенка возникли определенные 
трудности в прошлом году, не стесняйтесь обратиться к его учителям за по-
мощью и советами. Они смогут предложить рекомендации по тому, как под-
готовиться к учебе и какие дополнительные ресурсы использовать.

Создайте учебное пространство: обеспечьте вашему ребенку спокойное 
и удобное рабочее место. Он должен иметь доступ к необходимым учеб-
ным материалам, хорошо освещенному месту и минимальным отвлечениям. 
Найдите оптимальное место для учебы и постарайтесь создать вдохновляю-
щую и организованную обстановку.

Подготовьтесь эмоционально: новый учебный год может вызывать у де-
тей и родителей различные эмоции. Помните, что переход к новому классу 
или школе – это важный этап в жизни вашего ребенка, поэтому уделите вре-
мя обсуждению его ожиданий, страхов и планов. Поддержите его и поста-
райтесь создать позитивную атмосферу.

Новый учебный год - это важный этап в жизни каждого студента и школь-
ника. Соответствующая подготовка поможет вам успешно справиться с 
учебными заданиями и достичь высоких результатов. Следуйте нашим со-
ветам и сделайте этот учебный год незабываемым и успешным!

Подготовка к новому учебному году

Подготовка к новому учебному году – это процесс, который 
требует внимательного планирования и организации. Мы рассмо-
трим несколько важных аспектов, которые помогут учащимся и их 
родителям быть готовыми к новому учебному году.

Реакция газеты "Нур" выражает глубокие соболезнования родным и 
близким в связи с безвременной кончиной Шахбанова Сафара Магомед-
салиховича из сел. Кальял и разделяет с ними горечь невосполнимой утра-
ты.

Сувал'ни магьаIлыл'ни гьаваана тегьер


